
Annotatsiya 
Avio 200 ISP-OES Induktiv bog‘langan plazmali optik emission spektrometrdan foydalanib, elementar tarkibi va 

miqdori hayvonlar terisi namunalarida aniqlandi: 44 ta makro va mikroelementlar mavjudligi ko‘rsatildi. Namuna sifatida 
tadqiq etilayotgan qo‘y, buzoq va echki terilari davlat andoza talablariga javob beradi, atrof-muhitga va inson 
salomatligiga xavfli ta’sir ko‘rsatmaydi. 

 
Аннотация 

Использованием оптического эмиссионного спектрометра с индуктивно связанной плазмой Avio 200 
ISP-OES, установлен качественный и количественный элементный состав проб кожи животных. Показано 
содержание 44 макро- и микроэлементов. Шкуры овец, телят и коз, исследованные в качестве образцов, 
соответствуют требованиям государственного стандарта и не оказывают опасного воздействия на 
окружающую среду и здоровье человека. 

Abstract 
Use of an Avio 200 ISP-OES inductively coupled plasma optical emission spectrometer, elemental composition 

and quantitative analysis of animal skin samples. Contains 44 macro- and microelements. The skins of sheep, calves 
and goats, studied as samples, meet the requirements of the state standard and do not have a dangerous impact on the 
environment and human health. 

 
Kalit so‘zlar: temir, mis, fosfor, kalsiy, alyuminiy, mis, pigment, kremniy, mishyak, magniy, epidermal qatlam. 
Ключевые слова: железо, медь, фосфор, кальций, алюминий, кремний, мышьяк, магний, 

эпидермальный слой. 
Key words: iron, copper, phosphorus, calcium, aluminum, copper, pigment, silicon, arsenic, magnesium, 

epidermal layer. 

 
KIRISH 

Teri ishlab chiqarish - bu hayvonlarning terisini, asosan sutemizuvchilarning terisini mexanik 
va fizik-kimyoviy usullar bilan ishlov berishdan iborat bo‘lgan yengil sanoat tarmoqlaridan biridir. 
Teri ishlab chiqarish 7000 yillik tarixga ega. Bugungi kunda Xitoy va Hindiston mamlakatlari teri 
mahsulotlarini ishlab chiqarishda yetakchilik qilib kelmoqda [1]. O‘zbekiston Respublikasida 2022-
yilning olti oyi davomida teri sanoati korxonalari tomonidan 1107,8 mlrd so‘mlik mahsulot ishlab 
chiqarilgan [2]. Teri xom ashyosi, charm poyabzal xalqaro savdoda muhim rol o‘ynaydi, sababi bu 
mahsulotlardan insonlar har kuni foydalanishadi [3].  

Teri sanoatida asosan go‘sht mahsulotlarining chiqindilaridan foydalaniladi. Chunki xom 
ashyo holatiga keltirilguncha unga kimyoviy ishlov beriladi [4]. Bunda 20% gina teri mahsulotlari 
olinadi, qolgan qismi esa keraksiz chiqindilar holatida ajraladi [5]. Ushbu jarayonlarda qo‘llanilgan 
kimyoviy moddalar va hosil bo‘ladigan chiqindilar atrof-muhitga zararli ta’sir ko‘rsatsa, hosil bo‘lgan 
tayyor teri mahsuloti ham inson salomatligiga zarar yetkazmasligini o‘rganish muhim masalalardan 
biri hisoblanadi [6]. Shuning uchun teri mahsulotlarning xavfsizligi tegishli davlat organlari 
tomonidan nazorat qilinadi. 

Tadqiqotning maqsadi ayrim uy hayvonlaridan ajratib olingan terilarining elementar tarkibini 
induktiv bog‘langan plazmali optik emission spektrometrik usulda o‘rganish va ularning miqdorini 
o‘zaro qiyoslashdan iborat [7]. 

Tadqiqot uchun Farg‘ona vodiysida yetishtirilayotgan qo‘y, buzoq va echkilarning teri 
mahsulotlari namuna sifatida tanlab olindi [8]. 

Har xil turdagi teridagi makro va mikroelementlarning tarkibini induktiv bog‘langan plazma 
mass spektrometriyasi asbobi yordamida aniqlash nomli ilmiy maqola asosida tahlil qilindi [9]. 

Bunda 1-namuna: qo‘y terisi; 2-namuna: buzoq terisi; 3-namuna: echki terisi. 
Har bir namunadan analitik tarozida 100mg dan o‘lchab olindi, hovuchga solib yaxshilab 

maydalandi [10]. Namunani mineral holga o‘tkazish uchun 6ml nitrat kislota va oksidlovchi sifatida 
2 ml vodorod peroksidi solindi [10]. 30 daqiqa davomida 1800C da barcha aralashma minerallash 
qurilmasida mineral holga keltirildi [11]. Jarayon yakunlangach, probirkadagi aralashma alohida 
konussimon o‘lchov kolbaga solinib 25 ml bo‘lguncha distillangan suv bilan suyultiriladi [12-13]. 
Kolbadagi eritma avtonamuna olish bo‘limidagi maxsus probirkalarga solinib analiz olish uchun 
joylashtirildi [14-15]. Tayyorlangan sinov eritmasi Avio 200 ISP – OES Induktiv bog‘langan plazmali 
optik emission spektrometrda analiz qilindi. Tahlil natijalari olindi [16]. Namunalar tarkibidagi 
elementlar 3 guruhga ya’ni makro (1-jadval), mikro (2-jadval) va zaharli (3-jadval) elementlarga 
ajratib o‘rganildi va miqdori o‘zaro qiyoslandi [17]. 

1-jadval 
Ayrim teri mahsulotlari tarkibidagi makroelementlar miqdori (mg/kg) 

Namunalar K  Ca  P S  Na  Mg  
Qo‘y terisi 8401,267 488,648 482,519 964,127 10248,13 857,246 
Buzoq terisi 1477,663 351,682 341,237 697,421 14786,284 645,395 
Echki terisi 4468,321 609,113 667, 744 1288,19 6864,246 442,124 

 
Namunalar tarkibida 6 nafar makro elementlar miqdori tadqiq etildi. Buzoq (341,237 mg/kg) 

va qo‘y (482,519 mg/kg) terisi tarkibida fosfor, echki terisida esa magniy eng kam miqdorda 
ekanligi aniqlandi. Namunalarda eng ko‘p miqdor natriy elementiga to‘g‘ri keldi. Qo‘y va buzoq 
terilaridagi makroelementlar miqdori P<Ca<Mg<S<K<Na qatorida ortib borsa, echki terisida esa 
Mg<Ca<P<S<K<Na qatorida ortib bordi. 

2-jadval 
Teri namunalari tarkibidagi mikroelementlar miqdori (mg/kg) 

Namunalar  Li Al Mo Ta Se Sr Ba Fe 
Qo‘y terisi 0,271 163,078 0,013 0 0,04 0,412 0,13 27,214 
Buzoq terisi 0,16 12,448 0,014 0 0,013 0,301 0,075 12,768 
Echki terisi 0,187 364,247 0.04 0 0,057 0,27 0,284 43,24 

 
Cr  Mn  B  V  Ag Zn Cu  Co  Ni  Si  

0,389 0,37 1,869 0,318 0,001 1,312 0,199 0,006 0,083 52,246 
0,384 0,301 1,781 0,286 0,002 0,599 0,187 0,004 0,071 40,851 
0,477 0,399 5, 233 0,758 0,001 1,698 0,274 0,009 0,348 234,22 

 
Hayvon terilari namunalari tarkibidagi mikroelementlar miqdori o‘zaro qiyoslanganda,  
2-javdal natijalariga ko‘ra, talliy hech bir namuna tarkibida mavjud emasligi aniqlandi. 

Namunalarda tadqiq etilgan 18ta mikroelementlar ichida eng ko‘p miqdor alyuminiyga va 
kremniyga to‘g‘ri kelgan. Qo‘y terisida alyuminiy eng yuqori ko‘rsatkichga, kumush eng quyi 
ko‘rsatkichga ega. Uning tarkibidagi mikroelement quyidagi tartibda ortib borgan: 

Ag<Co<Mo<Se<Ni<Ba<Cu<Li<V<Mn<Cr<Sr<Zn<B<Fe<Si<Al. 
Buzoq terisida kremniyning miqdori eng yuqori, kumushniki esa eng kichik qiymatga ega 

bo‘lib, ulardagi mikroelementlar miqdori Ag<Co<Se<Mo<Ni<Ba 
<Li<Cu<Mn<V<Sr<Сr<Zn<B<Al<Fe<Si tartibida ortgan. 

Echki terisidagi mikroelementlar miqdori Ag<Co<Mo<Se<V<Li<Sr<Cu< 
Ba<Ni<Mn<Cr<Zn<B<Fe<Si<Al tartibida ortib borgan.  

3-jadval 
Teri namunalari tarkibidagi zaharli elementlar miqdori (mg/kg) 

 
Olingan 3ta namuna tarkibida 6 turdagi zaharli elementlar miqdori o‘rganildi. Bunda 3-jadval 

natijalariga ko‘ra, simob va kadmiy elementlari teri namunalari tarkibida uchramadi. Mishyak, qalay, 
surma va qo‘rg‘oshin kabi zaharli elementlar oz miqdorda mavjud. Lekin me’yoriy hujjatlarda 
keltirilgan miqdordan kam, ya’ni GOST talablariga muvofiq kelgan. 

XULOSA 
Makro va mikroelementlar o‘rganildi uchta turdagi hayvonlar terisi namunalari tarkibi ko‘rib 

chiqildi. Namuna sifatida tadqiq etilayotgan qo‘y, buzoq va echki terilari davlat andoza talablariga 
javob beradi, atrof-muhitga va inson salomatligiga xavfli ta’sir ko‘rsatmaydi. 

